Dita Botërore e Ujit 22 mars 2015
Uji i pastër dhe i sigurtë për pije është i çmueshëm. Afro 1 miliardë njerëz anembanë globit nuk kanë qasje në ujë të pijshëm. Përkundër këtij fakti, ne nuk e çmojmë këtë sa duhet, e shpenzojmë ujin kot, dhe shpeshherë blejmë ujë në shishe të plastifikuara. 
Prishtina, kryeqyteti i Kosovës, ballafaqohet me mungesë të ujit që nga lufta e vitit 1999. Kompania Ujësjellësi Rajonal në Prishtinë e ka të vështirë t’i furnizoj 600,000 banorë me ujë të pijshëm nga dy burimet kryesore të ujit, liqenit të Batllavës dhe liqenit të Badovcit. Gjelosh Vata, drejtor i Ujësjellësit Rajonal Prishtina, thotë që problemi qëndron tek kapaciteti prodhues i ujit të pijshëm. Në të ardhmën, një impiant i ri për përpunimin e ujit i cili do ta shfrytëzoj Liqenin e Ujmanit/Gazivodës si burim shtesë,  do të ofroj ujë të pijshëm për banorët e Prishtinës 24 orë në ditë.
Gjelosh Vata, drejtor i Ujesjellesit Prishtina
Shpresojmë edhe mendojmë se do të zgjidhet ky problem në vitin 2016, shtator – nëntor te vitit 2016, kur do të ndërtohet fabrika e ujit ne Shkaba, e cila do të ketë shtesë 700 litra ujë në sekond më shumë kapacitet prodhues. Kjo besoj që do të mjafon që konsumatoret tanë të kenë 24 ore ujë për një afat 20 deri ne 30 vite
Shuma e nevojitur për ndërtimin e impiantit të ri për përpunimin e ujit është rreth 35 milion euro. Bashkimi Evropian do ta ndihmoj ndërtimin e impiantit me një grant prej 5 milion euro, ndërsa banka zhvillimore gjermane KfW do të jap një kredi zhvillimore prej 20 milion euro, si pjesë e marrëveshjes për bashkëfinancim me qeverinë e Kosovës dhe komunën e Prishtinës. KfW ka qenë e përfshirë në sektorin e furnizimit me ujë në Kosovë që nga viti 1999 dhe deri sot ka zbatuar katër projekte në shumë prej 33 milion euro, duke e përmirësuar furnizimin me ujë në 15 komuna të Kosovës.
Baton Begolli, këshilltar për politika të ujit pranë Këshillit Ndërministror për Ujë, thotë që shumica e njerëzve në Kosovë tash kanë qasje në ujë të pijshëm.

Baton Begolli, këshilltar për politika te ujit pranë Këshillit Ndërministror për Ujë
Për momentin është nje projekt i qeverisë së Kosovës dhe qeverisë zvicrane përmes zyrës zvicrane per bashkëpunim per ta zgjeruar rrjetin e furnizimit me ujë më tutje. Synimi ka qenë të arrihen 80 perqind, por me financimet e qeverisë, me financimet e komunave, te ujësjellësve dhe donatorëve tjerë ne vetëm se kemi ardhë te 80 perqind, do të thot se tash ne përmes këtij programi tentojmë të arrijme më tepër. Se sa është kjo më tepër? 85 e ndoshta 90 perqind.

Megjithatë, cilësia e ujit në përrenjtë dhe lumenjtë është përkeqësuar me kalimin e viteve dhe tashmë ato janë jashtëzakonisht të ndotura. Lumenjtë e Kosovës derdhën në Detin Adriatik, në Detin Egje dhe në Detin e Zi. Sipas një studimi mbi impiantet për trajtimin e ujërave të zeza të kryer nga Korniza Investuese për Ballkanin Perëndimor në vitin 2012, lumenjtë nëntokësor të komunave më të mëdha – posaçërisht në Prishtinë – janë tejet të ndotur.

Kompania gjermane po e ndihmon edhe Ndërmarrjen Rajonale Ujësjellësi Prizren në ndërtimin e impiantit për trajtimin e ujërave të zeza. Impiante tjera për trajtimin e ujërave të zeza planifikohen të ndërtohen në Gjakovë dhe Pejë, me përkrahje financiare nga qeveritë gjermane dhe zvicerane.
Baton Begolli, këshilltar për politika te ujit pranë Këshillit Ndërministror për Ujë
Te ujërat e zeza, fatkeqësisht nuk jemi aq mirë, por kur e merr parasysh me sa e kemi filluar ne në vitin 1999, më pak se 50 përqind kemi pas qasje në uje të pijës e 26 përqind në kanalizim. Sot, thash jemi mbi 80 përqind me ujë të pijes, kurse në kanalizim kemi ardhe në 60 perqind. Impiante për trajtimin e ujërave te zeza, nuk kemi dicka të madhe, e kemi një të vogël në Skenderaj, është impianti i parë që e kemi pas ndërtuar diku para disa viteve përmes komisionit evropian.

Nazmije Abdurrahmani, zyrtare për mjedisin pranë Misionit të Organizatës së Kombeve të Bashkuara në Kosovë (UNMIK), thotë që me rritjen dhe zhvillimin e popullsisë në botë është me rëndësi të ndërmirren masat e duhura për t’u siguruar që uji i kontaminuar të përpunohet në mënyrë adekuate para distribuimit.

Uji i kontaminuar që nuk përpunohet paraqet kërcnim për publikun dhe mjedisin. Uji në fund të fundit gjithmonë shkarkohet përseri në mjedisin ujor dhe nëse nuk trajtohen ujërat mund te kontaminohen. Ato ujëra mund të përdoren si burim i ujit te pijës dhe në këtë mënyrë uji i kontaminuar mund te paraqet kërcnim direkt për shëndetin publik.

Narration

22 marsi është Dita Botërore e Ujit – ky është rast për të kujtuar se uji është burim i shtershëm, jashtëzakonisht i rëndësishëm për mirëqenien e njerëzve dhe burim i cili mund të ripërtërihet vetëm nëse menaxhohet si duhet. Menaxhimi i mençur i ujit është parakusht për zhvillim të qëndrueshëm.

Siç thotë Sekretari i Përgjithshëm i Organizatës së Kombeve të Bashkuara, Ban Ki-moon: “Ende ka ujë të mjaftueshëm për të gjithë ne – por vetëm nëse vazhdojmë ta mbajmë të pastër, ta përdorim me mençuri më të madhe, dhe ta ndajmë në mënyrë të barabartë”.

